
Medhavikritam Mrityunjaya Stotram

மேதா⁴வீக்ரு’தம் ம்ரு’த்யுஞ்ஜயஸ்தோத்ரம்

மேதா⁴வீ உவாச -

ௐ நம: ஶம்ப⁴வே நித்யம் ம்ரு’த்யுஞ்ஜய நமோऽஸ்து தே ॥ 181।2॥
ௐ நம: பார்வதீநாத² ஶரணாக³தவத்ஸல ।
ௐ நமோ விஶ்வரூபாய ௐ நமோऽநந்தமூர்தயே ॥ 182॥
ௐ நமோ ரூபஹீநாய நாநாரூபாய தே நம: ।
ௐ நமோ நிஷ்கலேஶாய ௐ நமோ நிர்கு³ணாய தே ॥ 183॥
ௐ நமோ நிர்விகாராய ஶாந்தாகாராய தே நம: ।
ௐ நமோ நிஷ்ப்ரபஞ்சாய நம: ஶ்ருத்யாத்மகாய தே ॥ 184॥
ௐ நம: காலரூபாய காலாதீதாய தே நம: ।
ௐ நம:ஶ்ரீமஹேஶாய ஸர்வாதா⁴ராய தே நம:॥ 185॥
ௐ நம: புண்யரூபாய புண்யாதீதாய தே நம:॥
ௐ நமோ பூ⁴ஸ்வரூபாய ௐ நமோऽம்பு³ஸ்வரூபிணே ॥ 186॥
ௐ நமோऽக்³நிஸ்வரூபாய: ௐ நமோ வாயுமூர்தயே ।
ௐ நமோ: வ்யோமரூபாய தி³வ்யரூபாய தே நம:॥ 187॥
ௐ நம: காலரூபாய யஜ்வரூபாய தே நம: ।
ௐ நமோ ஆநுரூபாய சந்த்³ரரூபாய தே நம:॥ 188॥
ௐ நம:ஸர்வரூபாய ஶரண்யாய நமோ நம:॥ 189॥
(நமஸ்தே ருத்³ர மந்யவ உதோத இஷவே நம: ।
இத்யாதி³ த வோ ஜம்பே⁴ த³தா⁴மீதி பர்யந்த நமகம் படி²த்வா புந:ஸ்தோத்ரம்)
ப்ரணதோऽஸ்மி மஹாதே³வ ப்ரபந்நோऽஸ்மி ஸதா³ஶிவ ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 190॥
காலகூடத⁴ர ஶ்ரீமந்காலகால க்ரு’பாநிதே⁴ ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 191॥

சந்த்³ரஶேக²ர விஶ்வாத்மந்கருணாகர ஶங்கர ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 192॥
ரு’க்³யஜு:ஸாமரூபேஶ த்ரிலோசந ஸுரோத்தம ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 193॥
அநந்தாமேயகல்யாண கல்யாணகு³ணஸம்ஶ்ரய ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 194॥
ஸுரேஶ்வர ஸுராராத்⁴ய நிர்த³க்³த⁴த்ரிபுராஸுர ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 195॥
பாஶாங்குஶத⁴ர ஶ்ரீமந்நமோ ட³மருபூ⁴ஷண ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 196॥
ப⁴ஸ்மோத்³தூ⁴லிதஸர்வாங்க³ஹர நிர்தூ⁴தகல்மஷ ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 197॥
ப்ரத³ர்ஶய மஹாஶூலம் கல்பக்ஷயகரம் ஹர ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 198॥
பு⁴ஜங்க³பூ⁴ஷண ஶ்ரீமந்வ்ரு’ஷப⁴த்⁴வஜ விஶ்வக³ ।
நிவாரய மஹாம்ரு’த்யும் ம்ரு’த்யுஞ்ஜய நமோऽஸ்து தே ॥ 199॥
॥ இதி ஶிவரஹஸ்யாந்தர்க³தே மேதா⁴வீக்ரு’தம் ம்ரு’த்யுஞ்ஜயஸ்தோத்ரம்
ஸம்பூர்ணம் ॥
-॥ஶ்ரீஶிவரஹஸ்யம் உக்³ராக்²ய:ஸப்தமாம்ஶ: । அத்⁴யாய: 16 । 181।2-199॥

